青江子断宅实例

一、祛病要旨。

神农尝百草，医药有方。黄帝问天师。调剂多术。  乃有不疗之疾，累代相沿．合门传染者，毋乃宅举感召，卦位干支有刑冲克害之所致乎?阴阳气化应出是病本先天；草木药石医治。是病在后天，用后天不尽能挽回先天，而本先天却能补救先天。如太岁、五黄、病符、灾煞，在在皆启疚之端。天德、天恩、紫白、人道，处处有解厄之神，每年逐月《时宪书》载之详矣。 一切恩曜救星，亦载在七政经纬躔度《时宪书》，百姓日用而不知耳。苟能知年神方位之推移，即俱有制煞祛病之至理；能知七政经纬之会望，即俱有造命解厄之真机，始信无药而夺神工，诚足补黄农之所未逢。然吉凶悔吝生乎动．煞方不犯不生殃，福地不修不召祥，坟必避凶位而趋吉方，择良辰以扶主命。  因天时，顺地利，藉三光七宿之护符；遁用神．依畴范，仗八卦九宫之昭术示，孰能越五行之外而不为天地精华所保合哉!

二、身体诸部系卦象。

头系乾，亥、戌、甲、艮、未、巽，额角系甲，艮、巽。  颅顶系甲、丁。  脑系乾、亥。  额颅系乾、甲、艮、震、巽。发毛系寅、巽、震。脸系乾、戌、午、巳。颧、颊辅系兑，颐系丑，颔系壬，喉系乙、兑．眉系辰。  目系离、酉、震、壬、巽。耳系坎、丑、兑。鼻系艮、兑、震。  口系兑、未、巽。唇系兑、巳。舌系兑、午、未。  牙系卯．齿系巳，髭须系寅，津液系子。声音系兑、震，言系乾，神系午，气

例1、坎宅．巽方土地坛大树缠藤．己未年都天己巳到方，四月丁丑，乙酉岁破．岁刑、丧门凶煞会合都天、吊客到方，巽为长女，其家长妇丁丑生命，以绳系母鸡，数日未与食水，鸡将垂毙，夫以槌击妇股肱受伤，妇人闭门绞颈，掇门进观，舌已掉出，抱上解吊，以鹅唤气，一更方起。巽为鸡为绳、为悬吊，为槌尺、为更点、为股肱，一一皆巽气所应。令除藤根，移坛去树，伤方愈。

    例2、王姓，宅向南，酉方有空心大树，当四尺高之处烂穿一眼，内有虫蛀。康熙六十一年壬寅春，余(即魏青江)见之，谓主耳病，速宜锯之，主人不信。次年二月，家中酉生少姑，卯生二男，俱先生亭耳，随发毒疮，三月耳出脓血，四月痛甚忽聋。主人复询余：“果伊树应乎？”余训之：“酉属先天坎，此伏羲画也。坎为耳，此孔圣也。酉树虫蚀，酉命耳亦虫蚀。今癸卯年太岁在卯，灾杀在酉，此奉尧舜历日，今《时宪》年神之方位开列在篇首者，独未见欤，酉卯相冲，冲大岁，冲卯命，卯岁之灾杀在酉，即卯命之灾煞在耳也，故从前不应，至卯岁始应。二月建卯，则酉为为破，岁卯冲酉，月卯又冲酉，冲酉即冲耳，击战之乡正逢击战之时应发毒疮。三月建辰，辰与酉合；四月建巳，巳酉三合，其煞莫解，所以独钟酉卯生人。 酉属兑，兑为少女。酉属坎，坎为中男兑金冲克，男子较强，故云次子先聋。” 主云：“次子先聋。若果系树，归即锯之，但不知可解斯疾否？”余曰：“非吉日锯之，不能遽解。”幸耳疾尚末久，余择吉扶命，取金星照度日除之。有是弊，则有是病，无是弊则无是病。后果渐愈。

例3、见张姓宅向坤，右首三庚七酉处一破缺水坑，余断出缺唇，不然口疮。其家云：两媳俱乙酉生，口疮历医不止。  昨年生一孙女，缺唇通龈。余曰：“缺必在右唇，疮亦必右半盛。”家人皆一一确认。余日：“酉即兑也，兑为少女，为唇，故应酉命妇女之口唇皆于酉年酉月起。”填平不但疮痊，而缺唇亦渐生愈。

例4、辛未生人，祖茔坤向，丙午年在茔离方筑一新坟，尖如火星，火炎火上出火病，且犯太岁、岁刑、地金神、帝旺火等杀。次岁丁未，病符到方，其家中男吐血而殒，以离位为火，火旺于午年午方，火旺克肺金，痰火失红必应也。先天乾在南，宅主辛未，痰痨缠绵。后择吉扶命，取恩星解星到方照命度，将火星改成水形，其病顿消。

例5、邵姓，戊辰生，住子山屋，巽方二三浸水坑，甲辰年左腿疮疔成症，卧不能起，浓血糜烂，廷余相宅。指示家人．辰隶巽，巽属股，在宅左首，辰巽即应辰命左腿，今太岁劫杀在巽，都天是戊辰刑奉命，必起自三月。  目下七月，调庚辰金神加巽，克戊辰，刑本命，是以甚笃。余择期扶命修方，整治巽坑浸水来路。刮出湿泥，别取吉方土填平，八月即愈，九月平安行走无恙矣。

例6、卢姓，坎宅开艮门（八宅犯五鬼，凶），丑艮寅一带空旷，地风吹散宅气，家下吵闹不安。宅主癸丑，宅母甲寅，俱手足风瘫，卧不能起，百医莫效。延余修方去病。艮为手，止应手，何以兼应足？震为足，先天震在东北方也。箕在寅初一二度，艮三至八度，箕好风，故应手足风瘫。丁巳年墓在丑，白虎到命，劫杀天狗寅丑，寅统艮，故应丑寅两命风疾。余步恩曜到度，并照艮方，择吉紧闭，丑命宅主先愈，寅为箕所占，不能遽复，连报连催，次年稍愈。此后天艮兼先天震而应之者也。

例7、张姓，住辛山，屋前卯方一微凸古坟，长棘设面密布，癸丑予判应长房、次房之男并各房第二女，逢亥卯未年月日时生人，遇亥卯未年月日时伤左目。其家众人点额，询问何故?予曰：“卯是先天离位，为目，今棘墩在卯，即应在目，傍宅左首，故碍左眼。

后天震位为长男，卯建为仲，故应长房、次房。  阳位属男子，先天离位为中女，故应二姑娘。卯与亥未三合木局，大岁三煞金神聚会，故应此年命时日。”问可救否，曰：“非启除修净不可。”彼延节迁改，仍不见效，恳余择古扶命，七政恩星躔度制煞修方，轻者即愈，重者迟久稍减。最驾者终不退，以年老根深不可挽也。

例8、丙戌三月，马姓头痈，余谓宅戌乾方必有厕坑。马云：“敝宅向东南，当堂后有一厕。祖茔巽山乾向兼辰戌，当面近左有一粪坑。”余曰：“两处皆系戌乾方，岁破在辰，三月建辰，冲动太岁，故应。”马云：“贱庚亦是丙辰，小儿庚辰生者，今亦痔疮满头。”余择吉令把坑内湿土尽刮出，将生气方土填筑，至十月，伊父子头恙无。

例9、宅母甲子生，住坎宅，坤方厕窖。十一年，至戊午正月，五黄坤，庚申金神加临庚申方，三合申子辰冲克月建，所以先于辰日患右目，申日凉胃目病。至五月戊午在中，甲子犯岁君，本命加临庚申方，坤方为老母、为腹、为脾胃，今被凶煞，所以嘈杂吐泄，数月弗止。央及聘余择吉扶命，取木火星躔照分度并坤申方位，木制五黄土，火燥胃湿气，取生气方土填筑复原，数日即愈。若不修化解，七月庚申难救。幸乘午月修方并移床于人道吉位，六月报方，七月安然无恙。

例10，郭宅．母股痰流注，久卧不起。丙辰年秋，见宅巳向，左前巽方安粪缸，本年大岁在辰巽，劫杀在巽巳，股属巽卦，宅母辰命，三月建辰起病。七月建申，被行医误针所伤，腿死板不能动。九月建戌，冲大岁、冲本命，几不可保全。择吉扶命，改除秽污，取生气方净土填复，包一月即愈，果期行走如常。

例11、李长姑头肤烽痒，其母告余，余诘生庚，云壬戌。余问，西北戌乾方有窑炉？曰无。及观母家并夫家茔宅，皆无犯。越数年，其母因头痒渐甚，仍叩病何由?余细思无方相犯，因追问其母原生产此姑在何地。云今住宅天井内，是原先堂屋，今右厢是原先卧室，房内左山壁缝中是原生产地。余曰：“当日生产地，今日作房。正宅艮山坤向，则厨灶在戌乾方矣。”其母恍然日：“今日作灶处即当日生娩处。”余曰：“此长姑本命方也。易曰，乾为首，烧戌乾方即烧戌命头，所以燥痒不止。”择吉迁灶，将此灶地下土掘出，凿深一尺，每日装水取水，克制火气，变火化水，不致克害乾金。过月填平，永置水缸在此，嗣后头不燥痒也。

例12、宅母辛丑生，住亥山屋，左间厨房内数暗窗烟郁，右有砖石埋坤方，其家凡属阴人，胃气常疼，医皆不治。余择吉修方通窗，三日砌满补平，砖石挖出，补以生方之土，举家老少永无胃气之患也。

例13、癸山屋，围沟林外北半里当坎方坐后一高屋脊射背过屋峙上，谓之飞枪飞剑。坎为中男，不利仲子，子午生人受煞尤凶，余丁或生对口疮，背花疮，或生脑骨疽，破头疯。后筑高墙抵蔽，亦不能免是患。一迁他庐，诸病辄止。

例14、尹姓，宅向巽，长，中女皆聋，少女年婷，耳脓水不干。余见前有恶石当门，主耳聋，令其搬去。岁余，大姑耳渐闻声，以石在巽，巽为长女，巽方之恶石即主长女之耳病，癸为耳．巽与癸三合。而次少两姑终不稍愈。抑又何故?乃其妣墓坎山离向，右树根从兑方穿入右耳。据易，离为中女，兑为少女，此两姑聋不可救。必欲救之，非开圹去树根不可。后另烦地师启视，果然，抽出树根，耳皆渐通。中女不甚聋，少女全安矣。

例15、卢姓主妇。痞块腹痛几死，余诘生庚，云己未。据易坤为腹，未同坤，必末坤有损。又见宅向丁，一坑在未坤，内有大怪石，病起自癸卯。六月都天是己未，属阴人；六月壬戌刑未，坤为老母，主妇。择吉取七政恩曜照命度并照方位，修之即愈。

例16、庚戌夏夜坐晓亨，门外一瘫子匍匐至，云姓李。余断伊祖茔巳向，卯方有小土台。李云坟向东南，东首原是庙基，辛卯年倒毁，今只有台形。余曰；“卯即震卦，震为苍蓖竹，为蔑匠，震为长男，为足，方台土星也，土星压卯上，计都冲岁星木也，主墙壁倒倾，打断足腿。应在长房卯生人。”李云：“我是长，己卯生命．辛卯年被墙倒压断两足．今只习得蔑工。”

  例17、庚午生，坎宅午向，门首塘中一土台，拖尖迤东，名罗喉冲心，疯疾难禁。左厢厨房．寅甲方开便门，寅宫箕好风，射入主疯疾缠身。甲为首，主头眩晕，甲又应足病。此龙堤铺南李弟妇邢氏四柱：庚午、己丑，戊子、癸亥，命宫庚辰。自三十三岁进丙火枭运，两脚鹅掌疯．左脚殊甚。  三十七岁丁巳年，劫杀在寅，灾杀在卯，正月建寅，十二日跌仆，左足痛疼。  寅甲门在左旁，故左腿伤重。六月甲寅劫杀到寅甲方，十五日壬申冲动，崩泄虚晕。八月戊午游都到寅甲门，癸丑白虎到午丁台，十八日中风寒。  三合寅午戌，午刑午命，火旺水衰，肺金受克，声喑体弱。医治三年，犹然犯五黄之咎征。庚申夏过其宅，始知寅甲午丁两方气化所应。查命干主申觜四度三十五分，命支主年星初度三十五分，日干主戌奎五度，日支主子虚四度，命宫主辰角六度．命主月权星金，禄神水，无禄、赦文；日主月喜神金，权星水．福星禄元；命宫月权星金，印星水，禄元，贵元。择五月初二辛丑心修兑作居，巳月丑日酉方合金以生永也，卯时另开便门于乙方。巳时安门卯向；辰时塞甲门，午时泥封；酉时安碓寅方；兑房巳时砌墙泥壁，开窗于丁上，初四癸卯日巳时取生气方土填房内坤地；午时地位加高遍铺，亥时筑平。初十己酉日辰时夹壁，巳时修理，申时移房，戌时安床，亥时铺定，月拱照三主度，金拱照三主度，水行酉宫，台拱三主度。  闰六月二十六乙丑日，卯时行工掘平午丁台，填唇乳。七月合愈，出外行走。

  例18、艮宅右首，自申大岁五鬼方．连庚血刃方．酉破败五鬼，正阴府阳刃方，总属兑金，堆积粪土，头阔尾尖，成燥火形。庚申五月，九紫加临，火克赤金，兑为口、为辅颊、为颈，又为耳，以先天坎为耳。年月紫火正旺，举家大小自耳下红肿至颐腮。择吉取水星躔照，掘除平净，合家即日悉愈。

例19、余姓祖茔，癸脉巳向。癸卯年孟春在茔甲卯方造屋，山尖冲射。木命辛卯生，二月雨塗溜坡，折伤左足，断其踝骨。盖本年太岁卯方，正月兴工时．辛酉岁破灾杀到太岁之方，且辛酉对冲辛卯，又为月建之杀，天克地冲，金干金支，天金神到震木位，震即卯，震为足，故应卯命卯年卯月受伤。

  例20、张姓，庚戌生，住京山艮宅，便门丑方，紧对墙头。戊戌年二月，在右厢内掘地作蒸酒灶。三月，因失火上屋坠，跌伤右手脚兼右腿。适予过问断，丑隶艮，艮为手，丑为足，又为腮，彼腮有伤痕。后天乾方忌火烧，今灶在本命戌方，寅午戌三合火，所以因火致疾患。乾系先天艮位，《易传》艮为指、为手，戊戌大岁占方，二月丙辰加临，不但冲岁冲命，而干支且克击本命，岁破月杀叠凶，故应戌命手足。丑戌相刑，俱在宅右。故主右折。择古制煞修方后渐愈。次年孟冬会于左城，安然无恙。

例21、姜姓，辛酉生，住亥山屋，震方一屋山尖冲射，余见令避之，姜弗听。到癸卯年．大岁值震，冲克本命，正月岁破辛酉临方，彼昏不知，犹在太岁头上升高屋脊。 六月丙寅天官符、病符到方，三合亥卯未．白虎堆黄．土官符合冲辛酉，忽于未日亥时，本房右山壁倾倒伤足，跛不可救，悔恨何及。

例22、万姓，两手俱颤，祖坟艮山，后有大路从艮上叉分歧路，故主两手皆颤。万亦丑生人．丑年得此疾，深不可救，改歧路免患。

例24、丙午生，坎宅，门前丙方一屋山尖射于左，以此年年患目疾．丙为目故也。将火尖山两旁砌砖作墙成水浪形，取水克火之义，目火病俱止。

例25、罗姓，长男，胸脯嘈杂。坎宅，巳方古树空心；坤方池坑，砖砾堆内；丑方厕窟，亥方便门受风兼有沟射。余曰：“亥为胸，巳为脾；丑为腹，亦为脾。坤为腹属长，亥巳亦属孟，宅长乙丑生，丑正系本命，今四方有弊，医难断根。乞余择吉改整，病即消除，长此平安清洁矣。”

例26。苏姓，小肚疔疮，十年不治，余断坤方或有损。及相祖茔。坤申方破树兼刺丛坑坎。令除之，不一月即愈。由择吉扶命、祛病解厄之星到度也。

例27、坎宅，长妇生乳痈，以巽方一树，距地三尺，高处烂穿眼，虫蛀空，又粪坑在彼，蛆满缸，故应是病。巽为长女，亦即长妇，巽为乳，故乳应是病。择吉扶命，改除即愈。

例28、己酉生，住坎宅，后围屋中抽一巷子风射入。乙卯年岁刑子方，子刑岁支，乙木克己土命，卯酉相冲，酉命逢岁破灾煞，二月己卯都天占中，酉命背疼．三月乙酉到坎，酉刑酉命，应腰痛、胁痛。以坎为背，为腰，巷门相冲，故背腰受病。先天坎，八月建酉，病符到坎，卧床不起。聘余修方，择吉扶命，改巷移门，悉取七政恩曜躔照命度并临方位。至交冬稍愈，次年全安，永无患矣。

例29、丙年舟过汉镇，忽一人追上舟，求相冢，自称姓蒋。观相已知祖茔是艮山坤向，坟后有车路当丑艮各半之间，易曰“艮为手”，丑亦属艮，为少男。先天艮在震，为长男。  又艮维隶孟，丑支隶季，车辗艮右片，长子右手颤；车辗丑左片，季子左手战。蒋曰：“我行三，左手不便。家大兄癸丑生，自己丑年折伤右手。’’强余上岸，视之果然。改路绕前，后蒋三手不颤矣。伊大兄未痊，以病深日久，不可复矣。

例30、癸未年，大岁在末坤，都天亦在未坤(按：癸未年正月起甲寅、二月乙卯、三月丙辰、四月丁巳、五月戊午、六月己未，阴年以己为都天凶煞)。见一萧姓，正月内在未坤方挖凿塘窟。三月建辰，遇壬戌到坤，刑太岁，其家丑未生男子肿胀。至六月己未，都天当令，又遇壬戌到未坤刑大岁，刑未命，则未生人损矣，乙丑生人腹胀渐甚。

余批“易卦为腹”．令车干塘水，择期扶命。七月吊癸亥天德、岁德合到坤，与大岁三合，填平腹胀渐愈。

例31、壬戌生，住坎宅，厌申年九紫火在乾，五行杀占乾，六月初四癸酉日作仓乾亥方，不知七赤加临，犯交剑杀，暗刃，本命亡神占亥，以致少妇詈公，口舌不宁，骨肉伤残，争产破败，老父肺疾痰火。  甲申害亥，一亥命受刑夭亡，一寅命被刑冲，脑生疮毒，盗窃钱物。七月六白还宫，择吉扶命，并父肺疾痰火悉愈。

例32、刘姓．午命坎宅，犯乾方。上元乙卯，四绿值年，五黄镇乾，六月未刑戌，甲申到乾，劫杀死符加临，土王用事，修乾戌岁杀，犯大岁一星，四绿冲克，反吟穿心，木金大岁，口舌官讼，其家戊寅命凶，遇甲申犯七杀，故枷锁囚禁。盖乾为君、为父、为肢、为筋，盗父金玉被送官断脚杖毙，皆取乾方。  丙戌命黄肿痴呆，以五黄土厚埋金，四绿木入金乡，不能克五黄而反起战斗。又癸未木克丙戌土，至九月，白虎还位，惊慌胀痛、脾虚胃弱、四肢瘫痪、筋骨疼痛，亥月而亡。

例33、卯命，兑宅犯震艮，上元乙卯八月，八白受克冲太岁，下夺上；壬辰害卯，日杀到月破、月厌之方，长妇破败私奔。四绿太岁到艮，客强主弱，手折伤、疮痈，非祸横加，官事牵连。  以艮戊子刑卯，应长房，先天震也。

按：上元乙卯年四绿入中，八月一白入中宫，二黑到乾、三碧到兑、四绿到艮。  四绿为当年太岁，为木克艮方土，故有诸凶。

例34、巳命，坎宅犯巽，上元乙卯十月，四绿太岁一星到山，动作破败淫奔。七赤到巽，金入木乡，客强主弱，非祸横加，官事牵连。钓乙未官符到巳宫。乃丙申刑胎杀巳宫，巳为面、为唇齿、为腹、为手、为三焦、为小肠，阴人灾祸，俱应。

 按：上元乙卯，四绿入中。十月八白入中，四绿到坟，故云太岁一星到山。

例35、酉命乾宅犯巽．上元乙卯丑月，五黄到四绿太岁本庙，举家大病，犯凶灾。查血刃、胎杀在巳，巳命漏红小产。钓丁酉，刑酉害戌，中男长女不利；月杀辰方，先天兑位，少女不祥，乃庚子刑卯害未。按洪范辰为肩背，生手搭疖；为腹、胃气疼；为腰膝、为命门、为足腰臂、为皮肤、为声；又巽为股肱、为头、为口、为乳，其家酉戌子卯未生人，俱一一应是病患。

按：乙卯年四绿入中为太岁，四绿居巽，所以为犯大岁本庙。

例35、上元乙卯，一人于立冬后一日辛酉修壬子方，不知本年辛酉为太岁七杀、岁破、灾杀，十月四绿太岁到坎，木入水中，破败淫奔。壬为背臂、膀胱、颔颈；子为耳、肾、背、腰、脚，诸处病应。次年正月，一白还方，修报皆痊。

按：上元乙卯年四绿入中，十月八白入中顺行，四绿到坎，故大岁到坎。

例36、戌命，艮宅犯兑，上元乙卯，申月五黄坐艮，四绿到兑，暗剑，剑锋在庚，阴符在辛，岁破，灾杀在酉，无吉制化。钓丙戌，乃壬辰天克地冲，大岁一星在兑，下犯上，大口舌，官讼囚禁；木入金，斗牛杀，自逞强暴，不知所止，取祸招非，因户役钱粮破败；岁杀丙戍，吊灾杀方受壬辰冲克太岁，胎生不育，人财衰耗，灾生不测。按洪范庚为腰、大肠；辛为膝与肺；酉为口舌、缺唇、辅颊、手膊、右肋，为肺鼻与声，为精血与肾，以上皆有病患。一白壬辰水入金乡，中房风声损败。会丙戌犬咬跌伤，泄泻瘟疫，肿胀，脚腿不便。后择吉扶命报方制化，凶渐解散。

按：上元乙卯四绿入中为太岁。  申月二入中顺行，三到乾、四到兑，故为犯太岁。

例37、癸未年太岁在未坤，都天亦在未坤。见—萧姓正月内在未坤方挖凿塘窟，三月建辰．遇壬戌到坤刑太岁，其家丑未生男子肿胀。至六月己未都天当令，又遇乙丑到未坤，冲刑太岁及未命，则未命生人殒矣。而乙丑生人肠胀渐甚，余批“易坤为腹”。令车干坤水，择期扶命，七月吊癸亥天德、岁德合到坤，与大岁三合，填平渐愈。

例38、罗姓大头疯，祖茔甲脉午向．庚戌年二月，在茔戌乾方开大长沟，引戌乾风冲射坟首，动土犯太岁方位，己卯吊庚辰到戌乾，冲动乾戌，故应戌生人头肿大痛极。择吉扶命，取恩星到度照方．填满整饬．疯肿渐诮，头仍复旧。无恙。

例39、胡姓，丙辰生，住巽宅。庚辰正月，当面凿一小沼，值本年岁破。卯月辰到戌乾冲压，又犯天地金神，岁合申．都天在寅甲，甲为首，纳于乾，宅主头生痈疖，宅右丛林。余问：“寅申方有破损否?”曰“今春正月挖一粪窟”。余曰：“此都天位，不可犯也。辰命辰岁病起，辰月申冲寅都，甚于申月．申与辰合，故缠绵至戌月。”家人云一一不爽。余日：“戌方冲辰岁，丙火克庚金，太岁七杀，正是本命对冲。寅与戌合，甲与乾合，把病符加戌杀，恙渐沉．难愈。”择吉扶命．刮出两处湿上，另取生气方土补填，至冬渐愈，次年方痊。

例40、文姓，壬山屋，男皆痔疮，甲子生命；妇人阴烂，卧床不起，刻刻呻吟，欲死不能．余见宅后五十余丈外当壬子间挖大方坑，丈余深，已二十余载，余据易坎为水、为肾、为妇女、为膀胱、为血、为臭、为悲泣之理，今犯坎煞土克，故应下烂苦楚．奈坑右半属公塘，坚执不许，只许填左半。择吉到命度一修其方，正月，忽一王公子自蜀来寓庙中，善医，延其调治颇有奇验，逾年仍发．伊夫不服，以多田易坑填满，虽小愈而终未痊，年太久耳。

例41、萧姓祖茔，坤脉，癸卯年，忽在茔坤方凿一沼关鱼，犯岁墓都天杀，其家长妇老母，腹疼莫医。乙巳年丧门占方，六月建未，都天己丑岁墓到方冲动，姑媳同一丑日卒。以先天巽为长妇，后天坤为老母，俱隶西南维，坤为腹，脉受残，故终于腹疾。未坤属阴，凡丑未生男，肚腹皆有疾病。  丁未年，癸丑月，七煞到太岁方位，二月都天、灾煞、月破会方，—辛未生，一癸未生，相继而亡。三月庚戌刑方，一乙未儿腹痛几死。恰逢余过，央友延余择吉扶命，取七政中恩星福曜照临并用神到度，方位修理复原，数日即痊，水保无恙矣。

例42、刘姓兑宅，系兑脉，来路挖塘，宅前右首巽方土台在水中，男女皆哑。易曰：兑为口，属金，管于肺．其家中郎肺病，先天坎在兑，为中男故。次女喑哑，先天离在向，为中女，前有枯树朝内倾倒故。少女失音，兑为少女，为声音故。辰生人哽喉结舌，先天兑在辰，巽兑为舌故。酉命哑者三，肺烂背花死者四，先天坎为背故。庚戌冬填塘平台后，永保无犯。

例43、戊申生，住离宅，午山子向。子方下水道流通壬亥方去，后渐壅塞，应申子辰生人小便受病。戊午太岁都天占山，戊杀飞刃占向，正月游煞在子，三月月杀在子，岁破、灾杀管子方一年，申命与子方三合，小便紧塞，膀胱不能收纳，零溺胀痛。戊申纳坎第四爻为父，子在坎，坎为水、为胃、为膀胱．并壬亥为小便。己未五黄土克坎水，时刻点滴患疼。庚申二月六白到坎，月德年禄到方，太阳大阴躔照亥壬于方，五星福曜照命度并方位，择吉修方，启淤塞而修通，小便渐愈。

例44、吴姓，庚午生，住乾宅，南坡崩缺(右首)当离方先天乾位(乾为首)，辛丑年都天镇乾亥(亥为头，与寅合，与卯三合)。十月已亥，钓庚子到方，犯金神，与庚午正对冲，乃兴工砌砖台于堂后。至癸卯年，白虎镇乾亥，五月钓己土都天加临，未隶坤，坤 为母(亥与未三合)，亥隶乾，乾为父，因堂上口舌被击，破伤头颅。卯年大阴犯午，五月午刑午，午为乾杀，其家饮甲方水，卯年病符值寅甲，岁破加临(戊午入中，辛酉到艮，酉为卯年岁破)，寅合午，吊客加于甲，甲亦为首，故应午命头左太阳穴下，窑砖击穿血迸流。以己未天上火，火色红赤，年火九紫血沉紫色，火烧土砖类是，午为大阳，五月戊午属阳，故伤左太阳。

例45、袁姓，行二，乾宅，卯方挖断冈，癸方凿深坑。卯，震也。为足，震伤足破；癸亦为足，隶于坎，坎为中男，卯属仲，故应二房左足，亦弊在宅左也．袁生一子，亦有足疾，卯方不能改，令移宅，以后平安，永无是患。

例46、午命坎宅，上元庚寅年九月十五丙寅日．强修离方门楼。不知丙火生寅旺午，正宅坐子向午，大门午向，丙戌月大岁到午方值午向．宅主命支是午，午来刑午、午方、午向、午日又相刑，岂不犯旺处自刑”离属火，色红赤，味苦焦，为毒药，主命与年月日时三合火局。离为中女，属阴，先天乾方，乾为父，冬月阴人以毒药毒宅主，门楼火焚。原以寅午戌旺火有炎炎之势，此本命方犯大岁一星，合中带煞所致。余丁多火病亡。

例47、刘叟艮宅，天井砖面破碎，间杂怪石。余见令撤净或补满，易云“坤为腹”，不整平恐小儿多腹疾。  此时家无一孩，怠缓不改。后孙子个个肚疼，妇国产后血冲，痞块满腹，诸医无效。余择吉扶命，严促修理．不一月母子咸安，自此清吉康壮，永无腹恙。

例48、卯山，屋前地面铺石板，破碎尖斜。后天兑为舌、为唇、为声、为辅颊。其家女多缺唇，二子腮颐残破，少女音哑，小儿跌仆伤唇齿流血，常招阴人口舌。前作小横屋压．故应少女哑口，令拆去，少女稍出声，改整免患。

例49、王姓住坎宅，右首粪窖，坤申庚方牛溲秽坑。宅主甲寅生命，至甲申年正月，岁杀到未坤，大岁到申庚，冲克寅命。寅命自寅月起病，寅刑巳，巳刑申，申刑寅，巳与申合而刑克此寅命，巳月嘈杂吐泄。寅午三合灾煞，在午月渐甚，食不能进。岁杀在未，未方有窟，未月痛极。  甲寅以甲申为对冲，七月甲申太岁正旺冲刑，垂危。择古扶命，取火星照命度，移床兑方，并取恩曜到兑，用神禄贵到方，不药而愈。人间草木汤剂，恐妨天曜，故凡修方，断不可服药，惟取七政福星救星照命方自痊。

例50、壬山屋．围后牛卧积水坑二，宅主痔漏，肾卵、疯遗、淋症。宅母白带成崩(一白坎水)，不受胎孕，约二十载。辛亥秋择吉扶命，刮出湿土，取生气方土填紧，不但痔疯崩带等疾尽痊，次年冬生男子。

例51、朱姓，家妇己未生．住癸山屋．未方—碓臼．丑方便门。下置一大破碾石．余判应肠中痞症．胃脘气痛。其子曰：“吾母患斯病，—发教月不起，岁岁当然，遇丑未年月更甚．医莫止，奈何？”余曰：“坤方为腹，未隶坤，未亦为腹，为胃脘。  丑为脾．亦为腹，故石在丑未坤，即在胃脘腹，坤为母，未系本命，丑对冲，或太岁、岁破三杀、都天等煞，有—临方。病发甚重。”选吉掘除，胃气止，痞即消，从此永安无恙。

例52、胡姓主妇，居长，左股疼痛，余询其生命，恙起于何年何月？胡云，“癸丑生命，己丑年六月痛起。医家疑暑天乘凉，贼风侵骨，服药多年，卒无一效。”余匹宅向东南。左厢有碓声．用罗经定中分，系乾宅．丑艮方碓横舂，易曰，艮为手．牛碓打艮即打手也，焉能不疼。艮隶丑，放应丑命人；艮维孟，故应长房；碓在左方，故病应左股，己丑年太岁在丑方，臼大岁本命．六月建未，冲太岁，冲本命，故恙起。丑年未月遇岁破，即发咎征。惟择期改碓乙方顺宅向，半载、股疼自愈。

例53、沈宅，宅向东，左边墙倒，塞子丑方界漕。子癸属坎，为耳，土塞坎即塞耳．土克水，水帝必聋，独断长房，以左属长。余断宅母。以先天坤为老母，原在北位。余又断次男耳闭，以后天坎为中男，恰当子方也。  叩之果然。主人云：“土壅数载。何以先年不应．必应于壬子年”余叩其母与弟之庚，云母今年六旬，弟壬午生。余曰：“令堂壬子生．壬子年太岁临壬子方，值宅母坤位，中子坎位，壬子大岁冲壬午．壬为膀胱肾之腑，耳乃肾之窍，今被土壅克制坎肾之永，若不急除，聋下可救。”主延择吉扶命，搬土复漕，而二房耳闭者先通，耳聋者略减。

例54、万姓。住乾宅(后天乾方)，后有树株破烂，右首粪土堆积(先天乾位，午为乾曜)。孔圣云“乾为首”。戊寅年，戊午地官符，壬戌白虎，五月，举家童子疮癞满头，岁三合最留连。后择吉扶命，除尽免患。

例55、赵姓．酉命．住乾宅。上元乙卯年四绿太岁，五黄在乾，正月都天己卯到乾，九紫克方，动土犯杀，至五月午刑午，五黄重临于乾．主口舌，头脑肢筋受病，被长者仕宦所辱(乾为首，为肢筋，为长者．为仕宦)。  六月未刑戌，四绿到乾(太岁一星)，被冲克为反吟穿心煞，为木金太岁，受阴人詈骂，以绿木巽，巽为长女，属阴，今加于乾，乾为老阳，故阴人欺宅主。十月亥刑亥，九紫克乾，公然修坐山方位犯白虎煞，乾为君，为父，为火烧头，七窍多灾．口舌滋扰．石砖墙壁倾压不利。  酉卯午戌生人至冬霜雪，被鞍马劳伤(乾为马，绿为鞍)，旋因金王宝石鹅雁等类(乾属金，为玉石鸭鸟)争斗生非．官讼囚禁．肢筋伤折成笃疾，戊午生被击头右太阳而亡。

例56、癸亥生，乾宅，后—栋作厨房，上元戊午夏五月倾倒。劫杀本命在方。死符值位，九月被盗，十月六畜耗尽，次年三月修复。不知己巳到方，系本命七杀，又冲动官符。亥刑亥命，至十月官讼遭刑，头痛生疽，以乾首旨．被火克金也：  辛酉年二月令尽拆去，调八白土生乾金，替一白水制灶火．调壬戌天嗣、太阳、天喜、文昌、文曲、魁名、板鞍，转官星到方；替命禄甲子，同太岁会禄到方；四月初七辛丑日寅时动土修造，此日六白还宫，岁阴贵，福德、天恩、运财、尊星、丙奇俱到乾方；初七巳正二刻．日躔庚昴四度，天德辛丑．月德庚寅，时酉巳丑会金局，巳与酉丑合，合则不冲亥，寅又与亥合。太阳拱命主．所以竖柱，定主生贵子，发科出仕，大旺财富。

例57、壬戌生，住坎宅，庚申年，九紫火在乾，五行杀占乾。六月初四癸酉日作仓乾亥方，不知七赤加临犯交剑杀、暗刃，天命亡神占亥，以致少妇詈公，口舌不宁，骨肉伤残。争产破败．老

父肺疾痰火。甲申害亥，一亥命受刑夭亡；一寅命被刑冲，脑生疮毒，盗窃钱物。七月六日还宫择吉柱命，并父肺疾痰火并愈。

按：六白乾为老父，七亦兑为少女．七六交加为交剑杀，故少妇詈公。

例58、罗姓大头疯，祖茔甲脉午向，庚戌年二月在茔戌乾方开太长沟，引戌乾风冲射坟首，动土犯太岁方位，己卯月庚辰到戌乾，冲动乾戌，故应戌生人头肿大痛极。择吉扶命，取恩星到度照方，填补整饬，疯肿渐消，头仍复旧无恙。

例59、戊子，临邑县官自三月患背花告假调理，延医数十，至七月脓血滋甚，聘余衙内，询疾何由。余诘生命，答曰“庚子”。余曰：“子命遇子年，太岁在子方，先祖茔子方必有破缺积水坑。”官籍辽东，出任多年，云不知也。询自家来老苍头，云一坑在祖坟后正北，即子方，属坎卦。易曰；“坎为背。”今背花脓血不干，必坎方水坑污秽，子年太岁应子命生人，申子辰吊照，所以三月建辰起病，七月建申滋甚，恐冬月建子，正犯子命，正犯太岁，更难冀其平安耳。官泣恳求保救，余曰：“择无医、天敕、解神，极富星日将坑水先汲干，泥尽刮出，见干土，修光净，乘吉日另将生气方子土取来锤细似面粉，填实坑内，铺一层筑一层，逐次杵紧，至上面中起凸，比地面略高些，不今雨水浸入，方可免此背患也。衙内即修家信，遗人兼程回辽谒茔，如是兴工。期月，背花渐消，两月痊愈，至冬无恙。

例60、丙申生人，祖茔坤脉寅甲向，丙辰仲春，在茔坎方作榨坊，俗以为下砂兜收水口，有益无妨也。  不知犯本年大将军，白虎、大煞、五鬼、金神等煞占方，月建辛卯。调丙申火命到坎水宫，九紫离火煎熬水；六月五黄土．庚子天金神，白虎等煞加临申命，辰会子方三合会煞，其人行二，坎为中男．坎为耳，于辰日两耳聋闭。颠邪疯狂，眼亦矇昧，后去榨不愈，延余择吉扶命。整方修报，取七政恩星解救。数月全安。

例61、陈季童，肾卵疯，余断伊祖茔子方有雨积永坑．并出聋。伊邻对有四个牛卧坑，彼父正聋多年．肾卵疯。彼两儿卵俱疯肿．耳亦常脓。余令取生气方土填平水坑，一年，季童与两兄卵耳皆除，独其父犹未痊，以根深病久，难挽回也。

例62、巳命，坎宅犯艮。上元乙卯十月，四绿太岁坐坎，二黑穿心到艮，动土，宅女病，田产生非(二黑本坤，为母、为地)；少男黄肿、痴呆、聋哑，黑反加艮，艮为少男；长男折伤、疮痈．吊寅到艮，寅为孟，先天震，为长男；松柏木疏艮土，寅风折伤；黑土反吟白土．二到八为反吟，黑穿白．生痈毒；月厌在丑，丑未命媳妇病；旁阴符在寅，刑巳害巳病符、官符，九紫火星，亥月建冲克巳命，口舌、以火患目。按箕畴丑应腹脾，肝、耳、腰、指、丫病，足腿臁胫病；寅为胸、臂、毛发、爪甲、肺、胆；艮为头脑、鼻、手指，腰、脾、血气、手病，乃三碧辛卯刑子害辰。凡子丑寅卯辰巳生人，或腿疾、手疾、耳疼、腰痛之类，俱历历应出彼时。阴阳怕懵懂，不知天地气化，原不为彼无知，而咎微逐或泯也。后择吉报方，制煞扶命，乃全安。

例63、金姓，祖居卯方有一井，余据易震为足，为长男。断伊代有一者，左腿骨疽生漏，金家果然。奈井不能填，自迁他居，腿病免矣。后搬回旧居，仍发是病，多瘸跛，始改居悔恨，无灾矣。

例64、乙卯生，于上元己末六月亥日修震．彼谓亥卯未会成木局。不知年月俱七赤金克震木，日又亥刑亥，太岁、白虎凶煞结党，至八月七赤当令，冲动白虎月破之方，其人跨骡跌仆，折伤腿足。以震为足、为骡，乙卯即震，木被金伤，故应是祸。

例65、乙卯生，行一，巽宅，脉来卯乙，挖断作长流水沟，自幼腿瘸而成瘫。余见年壮疾久，沟不能填，令移宅别居．保后无犯而已。盖震为长男，震为足，卯即震也。

例66、胡翁，丁酉生，住子山屋左厢，山尖卯射酉位。癸丑年三合巳酉丑金克卯木，灾杀临方，余见判应折伤腿，以震为足也。震为长，防腿足之疾。翁行一，宅主，果于巳月丑日酉时醉上床，忽下溺而坠，跌折伤两足，不能起伏就寝，下身不能反侧，以震足煞重，子飞来刑卯。冲动辛酉方白虎，加以岁破为太岁七杀，故昼夜呼号，乃郎央余救治，择吉修方，取本命恩星福星照度，五月二十日折厢转间，改整即愈。十日持杖扶过门限，六月出外行走，中秋不杖而大踏步。

例67、巳命，壬山宅。犯震。上元乙卯五月，二黑重临．胁腋肿毒。月杀己丑，乃癸巳刑申，巳丑合酉冲卯，主合而不和，不和而合．调九紫到山受克，肿毒，过午月消，乃九紫到乾，火克金并生五黄，宅主，少男头痛。

例68、一未命。坎宅犯震。上元乙卯九月．七赤冲克，反吟穿宫，客强主弱，阴人灾病，非祸横加。癸巳到卯，刑申害寅，宅母折伤。又三碧先天震，巳丑月杀冲克癸未木、八艮土，疮痈，长男灾祸，手足、目鼻、筋血、大肠、脾泄不止，盖艮为先天震故。

例69、辛巳八月．陈姓流痰，右股穿漏，诸医莫治。其父询余．余诘生庚．云辛酉生。余居易巽为股，今年太岁巳同巽，巽忌酉克，三合巳年，酉月应酉命人股病发漏，必巽方有暗水道．遇巳年发流痰。不然必祖茔巳向．巽方有浸水坑。其父曰：“皆有之。”余令除水道填坑，治平不数日而脓水干，半月大愈。一年壮盛．由择吉合天时也。

例70、柳姓兑宅，巽方坑厕．余断股有疮恙，柳曰：“敝房久患此苦。”余询生庚并起病何时？柳曰：“丙辰生，壬辰年七月流痰，走气住于右股，从此发疽漏，千方莫效。”余曰：“辰依巽右故．壬辰年应辰命，右股申子辰三合．故于七月建申之时起病。”余今除去巽厕，柳曰：“厕在此数十年，先妣戊子年主人，亦曾如是病，腿不能起者亦数十年，惜前未知之也。”拆改仍难挽回，延余相冢，卯向曾祖妣墓前右脚下有—绝坟在巽方．问其妇为家父其先妣，亦主妇也。余曰：“巽为长女，故应两代长妇。”启迁水蚁交加，掘除污土，择吉扶命，取生气方土填平．其妇股恙始愈。

例71、邵姓，戌辰生，住子山屋，巽方二三浸水坑。  甲辰年左腿疮疔成症，卧不能起，脓血弥滋，延予相宅。指示家人：“辰隶巽．巽为股，在宅左首，辰巽即应辰命左腿，今太岁劫杀在巽，都天是戊辰，刑本命，必起自三月。目下七月，调庚辰金神加巽，克戊辰，刑本命，所以甚笃。”家人痛服，恳余择期扶命，修方整治巽坑浸水来路，剖出湿泥，另取吉方土填平，八月即愈，九月平安行走。

例72、杜叟，行二，右臂股肱直硬下垂，坠不能起，伸不能屈。己丑孟冬延医傅友针灸兼约余相气化。兑宅，艮来—大堤，斜射至巽。巽方凿—圆池。据易巽为股，艮为手．今艮砂冲巽，手股受冲也。巽沼圆成金形，岂非金克木乎？木气死则直硬．在宅右首．故应仲房右膊  问庚系壬辰，余曰：“辰隶巽，本命方也，恙必起于申子辰年月。”叟对；“康熙三十九年七月起．冬月笃，次年五十岁，不能举箸，今十载矣。”余算是庚辰年．太岁劫杀在此巽方。问沼凿自何时？曰：“先—年挖，第二年折膊，是己卯岁六月掘坑装水饮牲者。”余曰：“犯戊辰，己巳都天杀，岁克三戌冲辰，正本命七杀。六月己卯太岁加巽，须制化神煞．取恩星赦文相助，方可挽回，恐非砭听能断根边。”叟托傅友敦请择吉扶命，修方改整，堤弯抱，沼填平，宅内报方，一月愈，次春活动如常矣。

按：形先凶而后气应也。

例73、丙戌生人，祖茔坎脉丁向，丙辰年季秋在祖茔辰巽方新凿沟池，犯大岁，岁刑、黄幡、力士、二黑土。九月建戌，五黄，月破加临，本年辰方是壬辰，为丙戌命七煞，天克地冲，而月建戊戌。又为壬辰方七杀，天击地冲。灾杀，飞廉，丧门到方；丁巳年岁杀、病符加临，四月七赤金到巽木位，癸丑到方，刑戌命，两腿肿疼，卧不能行，股生流痰，附骨疽，脓血滋甚。十一月天德到巽，天道东南行，九紫火到方，太阳拱照辰巽，择吉取恩星到方位，福星到命度，修方整饬，补救数次方愈。

例74、乙末，王宗伯款筵，照像绘地，余断祖茔丙向右旋，乙木阴脉．寅午戌火局，主寅午戌年发科选馆。木旺于春，火为礼，应礼部春官。惜茔右首午上乱石碌碌．多损目。宗伯云：“原面前皆小石磊磊。形家令掘去，当向留左右嶙嶙为排衙，不料殃及子孙多坏眼。”余曰：“离即午，离为目，离上有乱石．目中有乱石矣，宜去之。”

例75、邹姓，损右目，余断午丁方有印台。乃住宅午向，案内近右三午七丁方侧面方台，为罗都食月．故损右目。若三角形为罗喉食日，又损左目矣，若丙午方有火如罗者，或有土如计者．应双瞽，卯方同。且不可误认为印台。

例76、龙姓。丑山屋，午方孤堆居宅四十丈许。癸丑秋，余见，判应子午生坏左眼。龙询何由？余据易离为目、为日、为火，洪范午为大阳，左目属太阳，今孤堆似罗喉火在午方．太阳被蚀，左目被蚀矣，故无光。龙曰：“一大子出痘。炸左一目，己无救。二小儿壬午生，昨岁五月患目垂簾翳、右眼如故，左眼尚可救乎”？余曰：“壬子太岁冲壬午命，丙年月午刑午方，庚戌金神加午方，又午刑午命，午属仲，在宅左，故应仲郎左目”。择吉扶命，取金水救星制化神煞应修其万，半月后云薄翳消．至冬渐复光明。

例77、寅命，坎宅犯坤，上元甲寅，五黄太岁，六月修未坤申一带，调丁丑到末坤，克月建辛未，即未坤七煞．不但丑末相冲，而且坤申冲克大岁，并冲克本命。  夏季三碧到坤，土遭木克．犯岁破(申方)，犯死符(未方)，长女腹病，先天巽在坤，坤为腹也。至十月，八白到坤，反吟受冲，主萱亲灾忧，以坤为老母，死符在未坤地。家人被牛斗惊伤、坤为牛也。或谓僧尼道姑生非，以致田产破败，未应僧，值坤为尼姑．坤为地，应田产、岁破在坤申也。宅内男女逢寅申丑未年生者。大病半载。报吉扶命，极方制化清宁。

 例78、一雷姓，艮宅，幼女不能食，食亦似嘈杂．腹常—痛几死。余观茔宅俱无犯，细细推究．中宫管肚腹脾胃者，今天井中裂折陷下，或者埋有瓦渣在内也。叩之云．“前年在天井凿泥坑，将破磁片块及烂砖瓦塞坑，以土敷掩。”余曰：“坤为腹、为胃，天井在堂前坤方，有瓦砾积水在内．以致胃湿腹痛。”后掘除填平，幼女安然，脾胃反健壮矣。由择吉扶命补救坤气之合天时也。

例79、癸未年、太岁在未坤。都天亦在未坤。  又一萧姓，正月内在未坤方挖凿塘窟。三月建辰，遇壬戌到坤刑未太岁，其家丑未生男子肿胀，至六月己未都天当今，又遇壬戌到未坤刑太岁，刑未命．则未生人殒矣。传存乙丑生人肠腹渐甚。余执易坤为腹．令车干塘水，择期扶命，七月钓癸亥、天德、岁德合到坤、与太岁三合填平，肠腹渐无恙。

